
Түйін
Жоғары қарқынды ауыл шаруашылық өндірісінің заманауи даму ағымы тыңайтқыштарды, 

өсімдіктердің өсуін реттегіштер мен үдеткіштерді қолдану жолдарын табуды көздейді. Сондай-ақ 
өсімдік шаруашылығында биотыңайтқыштарды қолдану да ауыл шаруашылығында өнімділікті 
арттырудың бірден-бір жолы болып табылады. Зерттеулер 2021-2022 жылдары  А. И. Бараев 
атындағы Астық шаруашылығы ғылыми-өндірістік орталығының базасында ризосфералық 
микроорганизмдер негізінде құрылған биотыңайтқыштардың тамыр шірігі мен арпа жапырағы 
дақтарының таралуына әсерін бағалау үшін жүргізілді. Зерттеу нысандары ретінде «Целинный 
2005» жаздық арпа сорты таңдалды. С. Сейфуллин атындағы Қазақ агротехникалық зерттеу 
университетінің ғалымдары әзірлеген Compo-MIX, Аграрка, Agro-MIX және Триходермин-КZ 
отандық өндірістің биотыңайтқыштарының фитопатогенді саңырауқұлақтарға әсері зерттелді. 
Зерттеу нәтижелері арпа тұқымын биотыңайтқыштармен өңдеу егістікте фитопатогенді  Fusarium, 
Bipolaris және Alternaria саңырауқұлақтарының таралуын тежеді. Жүргізілген зерттеулердің 
нәтижелері бойынша сыналған микроб текті биотыңайтқыштардың белсенділігі тамыр шірігі 
ауруына қарсы күресуде жоғары тиімділік көрсетті. Тәжірбие нұсқаларында арпа дақылының  
көктеу кезеңінде тамыр шірігі ауруына қарсы биологиялық тиімділігі 64,3% - дан 85,7% -ға дейін 
ауытқыды. Арпаның өсуі мен дамуы кезінде Trichoderma саңырауқұлақтары негізде жасалған 
биотыңайтқышты қолдану жапырақ дақтары мен тамыр шірігінің таралуын 50% - дан 69,4% - ға 
дейін шектеді.

Арпаның аурумен зақымдалған тұқымында, тамыр аймағы мен сабақ бөлігінде 
F.graminearum,  F.oxysporum, F.sporotrichiella, F.heterosporum, А.tenuis және B.sorokiniana 
патогенді саңырауқұлақтары таралғаны анықталды.

Кілт сөздер: биотыңайтқыштар; тұқым; фитопатогенді саңырауқұлақтар; жаздық арпа; 
Триходермин-КZ.

Сәкен Сейфуллин атындағы Қазақ агротехникалық зерттеу университетінің Ғылым жаршысы 
(пәнаралық) =Вестник науки Казахского агротехнического исследовательского университета имени Саке-
на Сейфуллина (междисциплинарный).  – Астана: С. Сейфуллин атындағы Қазақ агротехникалық зерттеу 

Кіріспе
Соңғы жылдары әлемнің көптеген 

дамыған елдерінде ауылшаруашылық өндірісі 
өзгеруде. Өсімдіктердің абиотикалық және 
биотикалық стрестерге төзімділігін артты-
ру үшін микроорганизмдерді пайдалану 
өсімдіктерді кешенді қорғаудың ең перспек-
тивалы бағыттарының бірі болып табылады 
[1]. Тoпырaқ микрooргaнизмдері түрі мен 
сыртқы oртaның ерекшеліктеріне бaйлaнысты 
өсімдіктерге тікелей әсер көрсетеді. Oлaрдың 
бір тoбы тoксиндер бөле oтырып, өсімдіктердің 
өсуі мен дaмуын тежесе, келесі тoп бoлсa 
биoтикaлық белсенді зaттaрды бөлу aрқылы өсу 
мен дaмуды үдетеді. Тoпырaқ пaтoгендерімен 
күресудің ең тиімді және бoлaшaғы зoр тәсілі 
өсімдік қoрғaудың биoлoгиялық әдісі - бұл 
тoпырaқтa пaтoгендердің белсенділігі мен 
өміршеңдігін төмендететін жaғдaй жaсaу. 
Қaзіргі тaңдa тaмыр жүйесі aурулaрының 
қoздырғыштaрымен күресудің oңтaйлы әдісі 
тoпырaқты aнтaгoнист микрoбтaрмен бaйыту 
болып саналады.

Биологиялық агенттерге бактерия-
лардың (Agrobacterium, Bacillus, Pseudo-
monas, Streptomyces және т.б.) және 
саңырауқұлақтардың (Ampelomyces, Candida, 
Coniothyrium, Trichoderma және т. б.) әртүрлі 
топтары жатады [2]. Биофунгицидтердің ең 
көп қолданылатын биологиялық агенттері-

эндофитті бактериялар, ризосфералық бакте-
риялар (өсімдіктердің өсуін ынталандыратын 
ризобактериялар-PGPR), актиномицеттер және 
Trichoderma тектес микромицеттер [3, 4]. 

Биологиялық бақылау әртүрлі биология-
лық препараттарды қолдану арқылы 
саңырауқұлақ ауруларының дамуын тежеу-
ге  және ауыл шаруашылығы дақылдарының, 
соның ішінде жаздық арпаның өнімділігін 
арттыруға негізделген. Жасушаларда пролин 
аминқышқылдарының жиналуы және әртүрлі 
оксидазалардың, соның ішінде пероксидазаның 
белсенділігінің жоғарылауы өсімдіктердің 
ауру қоздырғыштары мен стреске төзімділігін 
арттыру механизмдері болып табылады. 
Биологиялық препараттарды қолдану астық 
дақылдарының тұқымдарының зақымдалуын 
төмендетіп, өнімділігі мен сапалық сипаттама-
ларын арттыруға әсері бірқатар зерттеулерде 
сипатталған [2, 5].

Біздің зерттеулеріміз Солтүстік Қазақстан 
топырақтарында таралған пайдалы және 
тиімді микроорганизмдер штамдары негізінде 
жасалған биотыңайтқыштарға жаздық арпаның 
фузариоз, альтернариоз және  гельминтоспо-
риоз сияқты зиянды ауру қоздырғыштарының 
таралуын тежеу тұрғысынан баға беру 
мақсатында жүргізілді. 

Материалдар  мен әдістер
Микроб текті  биотыңайтқыштардың шығу 

тегі және дайындалуы.
Эксперименттік жұмыс Солтүстік 

Қазақстан аймағының қара топырақтарында 
өсірілген астық дақылдарының тұқымының 
ауруларына қарсы жүргізілді. Микроб текті 
биотыңайтқыштарды тиімді және ұтымды 
пайдалану үшін далалық тәжірбие жасалды. 
Жаздық арпа дақылы биотыңайтқыштармен 
өңделіп, тәжірибелік түрде белгіленіп, 
зерттеуде қойылған ғылыми міндеттерді 
орындау қазіргі заманғы жалпы ғылыми және 
арнайы әдістерді қолдану арқылы жүзеге 
асырылды. Жұмыстың басты мақсаты астық 
дақылдарының ауруларын тудыратын инфек-
циялар Fusarium, Bipolaris және Alternaria 
фитопотогендеріне қатысты таңдалынған 
биотыңайтқыштардың гиперпаразиттік 
белгілерін анықтап қаншалықты тиімді екенін 
бағалау.

Себу алдында тұқымдарды өңдеу үшін 

қолданылатын биотыңайтқыштар Сәкен 
Сейфуллин атындағы Қазақ агротехникалық 
зерттеу университетінің Топырақтану және 
агрохимия кафедрасының микроорганизмдер 
штамдары коллекциясын пайдалана отырып 
жасалынды.

«Compo-MIX» биотыңайтқышы Солтүстік 
Қазақстанның топырағынан бөлініп алынған 
микроорганизмдер: Streptomyces sindenensis 
штамм РМ9, Streptomyces griseus штамм 
РМ25, Bacillus aryabhattai  штамм РМ62, 
Bacillus aryabhattai штамм РМ68, Bacillus 
aryabhattai штамм РМ69, Bacillus megaterium 
штамм РМ80В, Lentzea violacea штамм 
РМ86В негізінде жасалған. Бұл штамдар 
өсімдіктің өсуін ынталандыру, топырақтағы 
молекулалаық азотты сіңіру, целлюлозаны 
ыдырату және фунгицидтік қасиеттерге ие. 

«Аграрка» биотыңайтқышы актино-
мицеттердің тиімді штамдары негізінде 
жасалған, құрамында Streptomycesxantholi

t i cus .7 ,      Streptomycesmicro-sporus.12, 
Streptomyce-ssioyaensis.41 штамдары бар. 
Штамдар саңырауқұлақ ауруларына қарсы 
фунгицидтік қасиеті бар биологиялық белсенді 
заттар кешенін өндіре алады және ауыл 
шаруашылығы дақылдарының өсуін ынта-
ландыру қасиеттеріне ие.

«Agro-MIX» құрамына  Bacillus spp., 
Saccharomyces spp., Acetobacter spp., 
Streptomyces spp. өсуді ынталандыратын, 
азотты бекітетін, саңырауқұлақтарға қарсы 
тиімді микроорганизмдердің штамдары 
негізінде құрылды. 

«Триходермин-KZ» - Tr.lignorum, Tr.аlbum 
саңырауқұлақтарының ең тиімді T 134, T115, 
T200 штамдарынан тұратын консорциум. 
Бұл штамдарға жоғары антагонистік және 
гиперпаразиттік қасиеттер тән.

Дәнді дақылдардың тамыр шірігімен 
зақымдану қарқындылығы 4 балдық шкала 
бойынша анықталды [6]. 

Өсімдіктер мен тұқымдардың зақымдалған 
бөліктеріне микологиялық талдау                                                 
М.К. Хохряков пен Н. А. Наумованың әдістемесі 
бойынша жүргізілді [7, 8]. Ол үшін дақылдың 
тұқымын (арпа) 96% этанолда зарарсыздан-
дырылады және спирт жалынының үстінен 
өткізіледі. Содан кейін стерильденген  тұқымдар 
қышқылданған картоп агарына немесе Чапек 
Доксқоректік ортасына Петри табақшаларына 
салынады. 7 тәуліктен кейін дәндерден өсірілген 
саңырауқұлақтар колонияларының саны 
есептелінеді. Фитопатогенді саңырауқұлақтардың 
түрлік құрамын анықтау үшін: В.И. Билай 
[9]; М.А. Литвинов [10]; З.А.Курбацкий [11];                                                                                                                                    
Б.А. Хасанов [12] анықтағыштары қолданылды. 
Астық дақылдарының саңырауқұлақтармен 
зақымдану үлесі (%) есептелінді. Тұқым микро-
флорасын зерттеу өсімдіктердің фитосанитарлық 
жағдайын бақылаудың ажырамас кезеңі болып 
табылады, себебі тұқым ішіндегі инфекция 
өсімдіктердің толыққанды өсуі үшін кедергі 
жасайды  [12,3,13].

 Нәтижелер 
Қолданылған биотыңайтқыштардың түріне қарамастан, жаздық арпа дақылының 

тұқымы, жапырақтары мен тамырларында гельминтоспориоз, альтернариоз және фузариум 
қоздырғыштарының таралуы жиі кездеседі (1-кесте). 

1-кесте – Биотыңайтқыштардың  арпа дақылының жапырақ дағы мен тамыр шірігі 
ауруларының таралуы мен олардың ауруларға қарсы биологиялық тиімділігі

Нұсқа

Жаздық арпаның даму кезеңдері

Жапырақ дағы
Бақылау 8 - 28,0 - 36 -
«Compo-MIX» 4 50,0 12,0 57,14 27,5 23,6
«Аграрка» 5 37,5 16,0 42,85 21,13 41,3
«Agro-MIX» 3 62,5 12,0 57,14 25,0 30,5
«Триходермин-KZ» 0 100,0 8,0 71,42 11,0 69,4

Тамыр шірігі
Бақылау 14,0 - 29,47 - 32,0 -
«Compo-MIX» 5,0 64,3 12,24 58,47 23,63 26,2
«Аграрка» 4,0 71,4 12,74 56,76 19,28 39,8
«Agro-MIX» 4,0 71,4 12,76 56,70 18,75 41,4
«Триходермин-KZ» 2,0 85,7 7,76 73,66 16,0 50,0

Жаздық арпаның негізгі кең таралған                      
ауруы гельминтоспорозды-альтернариоз-
ды жапырақ дағы болды, ол өсімдіктердің 
дамуының барлық кезеңдерінде көрініс берді. 
Әдетте аурумен зақымданған жапырақтың 
ассимиляциялық ауданы төмендеп, өсуі 
тежеліп, мерзімінен бұрын қурап қалады. Зерт-
теу нәтижелері бойынша ауыл шаруашылығы 
дақылдарының ауруларының алғашқы белгілері 
түптену кезеңінде пайда болды, аурулардың ең 
көптаралуы өсімдіктердің гүлдену кезеңінде 
байқалды. 

Бақылау нұсқасында жаздық арпаның 
жапырақ дағының таралуы көктеу-түптену 
кезеңінен байқалды. 

«Compo-MIX» биотыңайтқышымен өңделген 
нұсқаларда арпа дақылының жапырақ дағы 
ауруының дамуы мен таралуы екі есе төмен бол-
ды. Көктеу-түптену кезеңінде жоғарыда аталған 
биотыңайтқыштың биологиялық тиімділігі 
50% құрады. Толық пісу кезеңінде аталған 
биотыңайтқыштың биологиялық тиімділігі 
23,6% -ға дейін төмендеді. 

Арпаның көктеуден бастап толық пісу 
аралығында «Аграрка» биотыңайтқышын 
қолданған нұсқасындағы жапырақ дағы ау-
руымен зақымдануы 5,0-21,13 %, Agro-MIX 
биотыңайтқышы–3,0-25,0% аралығында бол-
ды. Ал бақылау нұсқасында арпа өсімдігінің 
жапырақ дағы ауруының таралуы  вегетация 
барысында қарқындай (8,0% - дан 36,0% - ға 
дейін) түсетіні анықталды.

Сондай-ақ, арпа дақылы егістігінде  тамыр 
шірігі ауруының таралуы да байқалды. Бақылау 
нұсқасында аурудың таралуы өсіп даму 
кезеңдерінде үдей түсті. Compo-MIX, Аграрка, 
Agro-MIX, Триходермин-KZ биотыңайтқышы 

көктеу-түптенуден бастап толық пісу кезеңіне 
дейінгі осы аурудың дамуын төмендетуге оң 
әсерін тигізді. Арпаның дамуының барлық 
фазаларында тамыр шірігі ауруына қарсы ең 
жоғары биологиялық тиімділік Триходермин-
KZ биотыңайтқышымен өңделген нұсқада 
байқалды. 

2021 жылғы жүргізілеген зерттеу жұмысында 
тұқымының зақымдалуы «Триходермин-KZ», 
«Agro-MIX» биотыңайтқыштарымен өңделген 
нұсқаларда бақылаумен салыстырғанда орта-
ша есеппен 62%-ға төмендеді.  «Compo-MIX» 
және «Аграрка» биотыңайтқыштарын қолдану 
да тиімді екені анықталды. 2022 жылғы зерт-
теу жұмыстарында тұқымның зақымдалуы 
биотыңайтқыштар қолданған нұсқаларында 
біршама төмендегенін көруге болады (2-кесте). 

Ауруға шалдыққан тұқымдардың ара-
сында гельминтоспориоз ауруының тара-
луы байқалды. Жаздық арпа тұқымынан 
бөлінген Bipolaris тұқымдасына жата-
тын саңырауқұлақтардың таралуы 12-30% 
аралығында болды. Биотыңайтқыштармен 
өңделген жаздық арпа тұқымында Bipolaris 
саңырауқұлақтарының өсу қарқыны бақылау 
нұсқаларымен салыстыру кезінде «Аграр-
ка» тыңайтқышы патогеннің өсуін толықтай 
жойғанын көрсетеді. Ал 2022 жылғы 
көрсеткіштерде Bipolaris тұқымдасына жата-
тын саңырауқұлақтардың таралуы байқалмады. 
Себебі екі жылдық көрсеткішті салысты-
ра отыра арпа тұқымы 2021 жылы Alternaria 
тұқымдасының саңырауқұлақтары басым бол-
ды, олардың саны 55,0% - дан 82,6% - ға дейін 
жетсе, 2022 жылы барлық нұсқаларда 100% 
көрсетті.

2-кесте - Ауыл шаруашылығы дақылдарының тұқымдарының микроскопиялық 
саңырауқұлақтармен зақымдануы, % (Чапека-Докс ортасында) 2021-2022 жж

Нұсқа Тұқымдардың 
зақымдануы, %

Оның ішінде туыс бойынша, %
Bipolaris Alternaria Fusarium

Арпа 2021 жыл
Бақылау 42 30,0 55,0 5,0
«Compo-MIX» 21 12,0 80,0 -
«Аграрка» 22 - 82,6 4,3
«Agro-MIX» 17 14,3 80,9 -
«Триходермин-KZ» 15 21,4 78,6 -

Арпа 2022 жыл
Бақылау 40 - 100,0 -
«Compo-MIX» 26 - 100,0 -

«Аграрка» 19 - 100,0 -
«Agro-MIX» 16 - 100,0 -
«Триходермин-KZ» 11 - 100,0 -

Микроскопиялық саңырауқұлақтармен 
зақымдалған астық дақылдарының ішінде 
Fusarium туысына жататын саңырауқұлақтар 
таралуы бойынша барлық нұсқада бақылау 
нұсқасынан төмен көрсеткішті берді. Зерттелген 
биотыңайтқыштардың ішінде Fusarium тұқымдас 
саңырауқұлақ түрлерімен өзара әрекеттесуінде 
айырмашылықтар байқалды. 

Тәжірибеде  «Compo-MIX», «Agro-MIX», 
«Триходермин-KZ» биотыңайтқыштары ең тиімді 
фунгицидтік әсер етті және саңырауқұлақтың тара-
луын тежеді. 2022 жылғы зерттеу жұмыстарында, 
Fusarium туысына жататын саңырауқұлақтардың 
таралуы  байқалмады.

 2021 жылғы зерттеу жұмыстары бойынша 
Bipolaris тұқымдасының саңырауқұлақтарымен та-
мыр аймағының зақымдалуының жалпы таралуы 
Чапек-Докс қоректік ортасында 6,3-43,7% көрсетті 
(3-кесте). «Аграрка» биотыңайтқышымен өңделген 

нұсқасында 37,4% дейін жетті. Көп жағдайда 
жаздық арпа тамыр аймағында Bipolaris 
тұқымдасының саңырауқұлақтары басым бола-
ды, Furasium тұқымдасының саңырауқұлақтары 
«Триходермин-KZ» биотыңайтқышымен өңделген 
нұсқасында бақылаумен салыстырғанда 14,3% 
дейін тежелді. Дақылдың тамыр аймағындағы 
зақымдалған бөлігінен  Alternaria тұқымдасының 
саңырауқұлақтары барлық нұсқаларда аурудың 
тежелгенін көруге болады.

2022 жылды алсақ Bipolaris тұқымдасының 
саңырауқұлақтарымен тамыр аймағының 
зақымдалуының жалпы таралуы 16,6-                         
50,0 % құрады, ал Alternaria тұқымдасының 
саңырауқұлақтарының таралуы одан да жоғары, 
50,0-83,3% болды. Fusarium тұқымдасының 
саңырауқұлақтары барлық нұсқада жойылды 
тек «Agro-MIX» биотыңайтқышымен өңделген   
нұсқада 25% көрсетті. 

3-кесте  – Арпа дақылының зақымдалған тамыр аймағынан бөлініп алынған саңырауқұлақтардың 
жалпы құрамы, % (Чапека-Докс ортасында) 2021-2022 жж

Нұсқа 2021 жыл 2022 жыл
Bipolaris Fusarium Alternaria Bipolaris Fusarium Alternaria

Бақылау 6,3 43,7 43,7 16,6 - 83,3
«Compo-MIX» 33,4 50,0 8,3 20,0 - 80,0
«Аграрка» 43,7 31,3 25,0 50,0 - 50,0
«Agro-MIX» 41,2 35,3 17,6 25,0 25,0 50,0
«Триходермин-KZ» 41,2 29,4 11,8 25,0 - 75,0

Зерттеу нәтижелері жаздық арпа тамыр аймағын жиі кездесетін микроскопиялық 
саңырауқұлақтардың Bipolaris,  Alternaria, Fusarium зақымдағанын көрсетеді. 1-суреттен өсірудің 
7-ші тәулігінде патогендердің өсу қарқындылығын  анық көруге болады.

  
 

1- сурет – Жаздық арпаның тамыр аймағының зақымдалған бөлігі

2-кесте жалғасы



33

ВЕСТНИК НАУКИ КАЗАХСКОГО АГРОТЕХНИЧЕСКОГО ИССЛЕДОВАТЕЛЬСКОГО УНИВЕРСИТЕТА ИМЕНИ С.СЕЙФУЛЛИНА № 3 (118)  2023
ISSN 2710-3757, ISSN 2079-939Х, СЕЛЬСКОХОЗЯЙСТВЕННЫЕ НАУКИ

Талқылау
Биотыңайтқыштар құрамына енген тиімді 

микроағзалар Streptomyces және Bacillus 
тұқымдасына жататын штамдар өсімдіктерді             
ауруларына қарсы жоғары тиімділік көрсететіні 
басқа ғалымдар еңбектерінде де айтылған бола-
тын. Олар зиянды ауру қоздырғыштарға қарсы 
өсімдіктердің иммунитетін жоғарылатып, 
өсуін ынталандыратын әсерге ие. Көптеген 
жағдайларда Streptomyces штамдарының 
өсімдік қалдықтарының тез ыдырауына және 
ауылшаруашылық өсімдіктерінің аурулары-
мен күресудегі тиімділігі көрсетілген.

Біздің зерттеуде «Аграрка» био-
тыңайтқышының өсімдіктердің өсуін 
ынталандырудың, өсімдік ауруларымен 
күресу және стреске төзімділігі бойын-
ша ең жақсы нәтижелері алынды. Сонымен 
қатар биотыңайтқыштың құрамына кіретін                              
B. megaterium өсімдіктің өсуіне қолайлы ықпал 

етіп, сірке қышқылының индол секрециясы 
арқылы абиотикалық стреске төзімділігін арт-
тыра алатындығы дәлелденген [14].

Сондай-ақ Аzotobacter chroococcum, 
Azospirillum brasilense және т.б. пайдаланғанда, 
күнбағыс өсімдігінің тамыр шірігі ау-                               
руын туғызатын Мacrophomina phaseolina, 
Rhizoctonia solani және Fusarium solaniауру 
қоздырғыштарының өсуі айтарлықтай теже-
летіні анықталған [15].

Trichoderma туысына жататын саңырау-
құлақтардың кейбір штамдарының фитопато-
гендерге қарсы тиімділігі көптеген зерттеулер-
мен дәлелденген [16].  

Біздің  зерттеулерімізде де    «Триходермин-
KZ» биотыңайтқышын гельминтоспо- 
риоз қоздырғыштарына қатысты алдыңғы 
зерттеулердің нәтижесінде ең жоғары тежегіш 
белсенділік танытты.

Қорытынды
Жаздық арпаның жапырақ дақтары мен тамыр 

шірігі аурулары көктеу-түптенуден бастап толық 
пісу кезеңінде аурудың дамуын төмендетуге 
оң әсерін берген Compo-MIX, Аграрка, Agro-
MIX, Триходермин-KZ биотыңайтқыштарын 
атап кетуге болады. Сондай-ақ барлық фа-
заларда ауруларға қарсы Триходермин-KZ 
биотыңайтқышының  биологиялық тиімділігі 
жоғары болды.

2021-2022 жылдарда жүргізілеген зерт-
теу жұмыстарында тұқымының зақымдалуын 

«Триходермин-KZ», «Agro-MIX», «Compo-
MIX» және «Аграрка» биотыңайтқыштарымен 
өңделген нұсқаларда бақылаумен салыстырғанда 
орташа есеппен 55,1%-ға төмендеді.  

2021-2022 жылғы арпа тұқымында таралған 
микроскопиялық сағырауқұлақтар түрлерін са-
лыстыра келе 2021 жылғы көрсеткіште Alternaria 
туысына жататын саңырауқұлақтардың таралуы 
басым болды (55,0% - 82,6%), ал2022 жылғы та-
ралу қарқындылығы 100%-дан кем болмады. 

Қаржыландыру туралы ақпарат 
Ғылыми, ғылыми-техникалық бағдарламалар бойынша бағдарламалық-мақсатты 

қаржыландыру 2022-2024 жылдарға арналған «Биотехнология, экология, ауыл шаруашылығы са-
ласында биоқауіпсіздік үшін биотехнологиялық маңызы бар өнеркәсіптік микроорганизмдердің 
биобанкін құру» (Grant №BR 18574066) тақырыбындағы жобаның қаржылық қолдауы бойынша 
жүргізілді.

Аннотация
Современный поток развития высокоинтенсивного сельскохозяйственного производства не-

возможен без применения всех видов удобрений, регуляторов роста растений и стимуляторов. Ис-
пользование биоудобрений в растениеводстве становится все более важным в современном сель-
ском хозяйстве. Исследования проведены в 2021-2022 годах на базе Научно-производственного 
центра зернового хозяйства имени А.И. Бараева для оценки воздействия биоудобрений, создан-
ных на основе ризосферных микроорганизмов, на распространение корневых гнилей и пятнисто-
сти листьев ячменя. В качестве объектов исследования выбран сорт ярового ячменя «Целинный 
2005». Изучено влияние биоудобрений отечественного производства на фитопатогенные грибы, 
разработанных учеными Казахского агротехнического исследовательского университета им. С. 
Сейфуллина, таких как «Compo-MIX», «Аграрка», «Agro-MIX» и «Триходермин-КZ». В ходе 
результатов исследования наблюдалось ингибирование роста фитопатогенных грибов Fusarium, 
Bipolaris и Alternaria при обработке семян ячменя биоудобрениями микробного происхождения. 

Результаты проведенных исследований показали высокий уровень активности протестирован-
ных удобрений микробного происхождения против корневых гнилей. На опытных вариантах в 
период всходы-кущения ячменя  биологическая эффективность против корневых гнилей биоудо-
брений колебалась в пределах от 64,3% до 85,7%. В процессе роста и развития ячменя примене-
ние биоудобрения на основе триходермальных грибов ограничило распространение пятнистости 
листьев и корневых гнилей от 50% до 69,4%.

Выявлено, что фузариозно-гельминтоспориозные болезни семян, прикорневой зоны и ча-
стей стебля ячменя обусловлены инфицированностью их патогенными грибами F.graminearum,  
F.oxysporum, F.sporotrichiella, F.heterosporum, А.tenuis и B.sorokiniana.

Ключевые слова: биоудобрения; семена; фитопатогенные грибы; яровой ячмень; Триходермин-
КZ.

Abstract
The current flow of development of high-intensity agricultural production is impossible without 

the use of all types of fertilizers, plant growth regulators and stimulants. The use of biofertilizers in 
crop production is becoming increasingly important in modern agriculture. The studies were carried 
out in 2021-2022 on the basis of the Research and Production Center for Grain Farming named after 
A.I. Baraev to assess the impact of biofertilizers based on rhizosphere microorganisms on the spread 
of root rot and barley leaf spot. The spring barley variety "Tselinny 2005" was chosen as the object of 
study. The influence of domestic biofertilizers on phytopathogenic fungi developed by scientists of the 
Kazakh Agrotechnical Research University named after S. Seifullin, such as Compo-MIX, Agrarka, 
Agro-MIX and Trichodermin-KZ. In the course of the results of the study, inhibition of the growth of 
phytopathogenic fungi Fusarium, Bipolaris and Alternaria was observed during the treatment of barley 
seeds with biofertilizers of microbial origin. The results of the conducted studies showed a high level 
of activity of the tested fertilizers of microbial origin against root rot. On experimental variants during 
the period of germination-tillering of barley, the biological effectiveness against root rot of biofertilizers 
ranged from 64.3% to 85.7%. During the growth and development of barley, the use of biofertilizer 
based on trichodermal fungi limited the spread of leaf spot and root rot from 50% to 69,4%.

It was revealed that fusarium-helminthosporium diseases of seeds, root zone and parts of the 
stem of barley are caused by their infection with pathogenic fungi F.graminearum, F.oxysporum, 
F.sporotriciella, F.heterosporum, A.tenuis and B.sorokiniana.

Key words: biofertilizers; seeds; phytopathogenic fungi; spring barley; Trichodermin-KZ.


